
Shri Vanadrinathadayita Stotram

ஶ்ரீவாநாத்³ரிநாத²த³யிதாஸ்தோத்ரம்

மாத:ஸமஸ்தஜக³தாம் வநஶைலநாத²-
வக்ஷோவிஹாரிணி மநோஹரதி³வ்யவக்த்ரே ।

ஶ்ரீபூ⁴ஷணைர்மணிமயை: ஶுப⁴தி³வ்யகா³த்ரே
த்வத்பாத³பங்கஜயுக³ம் ஶரணம் ப்ரபத்³யே ॥ 1॥

ஶ்ரீமத்³வநாத்³ரிதடக³ஸ்ய ஸுஸுந்த³ரஸ்ய
தோ³ர்த³ண்ட³ஷண்ட³ஸுவிஹாரிணி ஸிந்து⁴கந்யே ।

த்வத்³வீக்ஷணைர்விலஸிதை:ஸ்திமிதை: ஶுபை⁴ஶ்ச
லக்ஷ்மி த்வமேவ பரிபாலய து³ர்ப³லம் மாம் ॥ 2॥

த³யாநிதே⁴ கோமலதி³வ்யகா³த்ரே
ஶுசிஸ்மிதே நிர்மலசந்த்³ரவக்த்ரே ।

ஸரோஜகாந்தாயதலோசநே த்வம்
மமாப்³தி⁴கந்யே ஸுமுக²ம் ப்ரதே³ஹி ॥ 3॥

பிதா ச பா⁴தா ச கு³ருஶ்ச ப³ந்து: ⁴
த்வமேவ ஸர்வம் மம ஸிந்து⁴கந்யே ।

பதா³ரவிந்தே³ ஶரணம் க³தம் மாம்
ததஸ்து தே பாலய லோகமாத:॥ 4॥

மணிஸங்க⁴பூ⁴ஷணக³ணைரலங்க்ரு’தே
க³ணநாவிஹீநஸுகு³ணைர்விபூ⁴ஷிதே ।

அபி மாம் ஸுதா⁴ப்³தி⁴தநயே ஶுசிஸ்மிதே
கு³ணஹீநகம் ச பரிபாலயேந்தி³ரே ॥ 5॥

வநஶைலநாத²த³யிதே த³யாநிதே⁴
பு⁴வநாதி⁴பேஶ்வரி ஶுசிஸ்மிதாநநே ।

நலிநாயதாக்ஷி நமதாம் ஸுக²ப்ரதே³
தவ பாத³பங்கஜயுக³ம் ப⁴ஜே ஸதா³॥ 6॥

வ்ரு’ஷாசலேஶஸ்ய ஸுஸுந்த³ரஸ்ய
பு⁴ஜாந்தராராமயதே²ச்ச²லீலே ।

கு³ணேந ரூபேண விலாஸிதைஸ்த்வம்
ரமே ஸதா³நந்த³யஸே முகுந்த³ம் ॥ 7॥

முகுந்த³வக்ஷ:ஸ்த²லதி³வ்யலீலா-
விலாஸிதஸ்த்வம் வநஶைலராஜம் ।

த்வத³ங்க³ஸௌந்த³ர்யஸதா³விமுக்³த⁴ம்
ஹரிப்ரியே நந்த³யஸே த்வதீ³ஶம் ॥ 8॥

ஸர்வாங்க³ஸுந்த³ரஹரிஸ்தவ தி³வ்யாகா³த்ர-
ஸௌந்த³ர்யமஜ்ஜிதஹ்ரு’த³ஸ்தமிதாந்யபா⁴வ: ।

த்வாம் வீக்ஷதே ஸததமப்³தி⁴ஸுதே ஸுஶீலே
ஸௌந்த³ர்யவல்லி கமலே பரிபாஹி மாம் த்வம் ॥ 9॥

ஸௌந்த³ர்யவல்லி கமலே ஸகலைகமாத:
ஸர்வாங்க³ஸுந்த³ரமநோஹரதி³வ்யரூபே ।

பத்³மே மநோஜ்ஞவத³நே ஸுப⁴கே³ஸுஶீலே
த்வத்பாத³பங்கஜயுக³ம் ஶரணம் க³தோऽஸ்மி ॥ 10॥

விதர விதர ப⁴த்³ரம் ஸம்பத³ம் ப⁴க்திரூபா-
மிஹ ச மம பரத்ர ஶ்ரீபதௌ பா⁴ஷ்யகாரே ।

வரவரமுநிவர்யே த்வத்பதா³ம்போ⁴ஜயுக்³மே
மம து ஜலதி⁴கந்யே நிஶ்சலாம் லோகமாத:॥ 11॥

கலஶஜலதி⁴கந்யே லோகமாத:ஸுஶீலே
ஸ்மிதவிலஸிதவக்த்ரே கல்பவல்லி ஶ்ரிதாநாம் ।

தி³வி பு⁴வி வநஶைலக்ஷ்மாபதேர்வல்லபே⁴ ஶ்ரீ:

மம து தவ பதா³ப்³ஜே நிஶ்சலா ப⁴க்திரஸ்து ॥ 12॥
தி³வி பு⁴வி மம பஜே²ஸம்பத³ம் ப⁴க்திரூபாம்

விதர தவ பதா³ப்³ஜே ஸுந்த³ரஶ்ரீபதா³ப்³ஜே ।
ஶட²ரிபுபத³பத்³மே பா⁴ஷ்யகாரே யதீந்த்³ரே

வரவரமுநிவர்யே லக்ஷ்மி கல்யாணஶீலே ॥ 13॥
கல்யாணஶீலே ரமணீயகா³த்ரே

லாவண்யஸௌந்த³ர்யநிதே⁴ மநோஜ்ஞே ।

கல்யாணதே³ கல்பலதே ஶ்ரிதாநாம்
பஜே² ப்ரயச்ச² ப்ரியமப்³தி⁴கந்யே ॥ 14॥

ப்ரியமிஹ மம பத்³மே ஸம்ப்ரயச்ச² ப்ரயச்ச²
தவ து சரணபத்³மே ஸம்ஸ்மராமி ஸ்மராமி ।

க³திரிஹ மம நாஸ்தி த்வத்பதா³ம்போ⁴ஜயுக்³மா-
த³ஶரணமதிதீ³நம் பாஹி மாம் ஸிந்து⁴கந்யே ॥ 15॥

ஶரணமிஹ பரத்ர த்வத்பதா³ம்போ⁴ஜயுக்³மம்
மம வநகி³ரிராஜ: பாத³கைங்கர்யலக்ஷ்ம்யா: ।

ஸபதி³ கில ததஸ்த்வம் லக்ஷ்மி பத்³மாயதாக்ஷி
ஸகலபு⁴வநமாத: பாஹி மாம் ஸிந்து⁴கந்யே ॥ 16॥

நமோ லோகமாதோ ந மாதா விநா த்வாம்
ரமே ஸிந்து⁴கந்யே ஸரோஜாயதாக்ஷி ।

ததஸ்த்வம் ஸுஶீலே ப்ரஸீத³ ப்ரஸீத³
ப்ரியம் விஷ்ணுகாந்தே ப்ரயச்ச² ப்ரயச்ச²॥ 17॥

க்ரு’தாந்மே ஸுஶீலே தநுஸ்வாந்தவாக்³பி: ⁴
ஸமஸ்தாபசாராந் மமாம்ப³க்ஷமஸ்வ ।

வநாத்³ரீஶ்வரி த்வம் பயஸ்ஸிந்து⁴கந்யே
ஸரோஜாக்ஷி பத்³மே ப்ரஸந்நாப்³ஜவக்த்ரே ॥ 18॥

ந மாதா பிதா வா விநா த்வாம் ஸுஶீலே
ந நாத:² ப்ரியோ வா பி³நா ஸுந்த³ரேஶம் ।

கலாநாத²வக்த்ரே கடாக்ஷைஸ்ததஸ்த்வம்
ஸுதா⁴ஸிந்து⁴காயே ரமே ரக்ஷ மாம் த்வம் ॥ 19॥

ஶ்ரியை ஸுந்த³ரராஜஸ்ய மஹிஷ்யை நித்யமங்க³ளம் ।
மாணிக்யபூ⁴ஷணோத்³தீ³ப்ரதந்வங்க்³யை ஜயமங்க³ளம் ॥ 20॥
இதி ஶ்ரீவாநாத்³ரிநாத²த³யிதாஸ்தோத்ரம் ஸம்பூர்ணம் ।

